[image: image1.wmf]

[image: image2.wmf]                                                                            

0015, Երևան, Մ.Խորենացու 3, 7 

Հեռ. 50 20 20, 59 46 01

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 

ՂԵԿԱՎԱՐ ՊԱՐՈՆ   Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի 20.07.2011թ թիվ 02/23.2/12153-11 հանձնարարականի, Հայաստանի Հանրապետության վարչապետի 07.07.2011թ թիվ 02/23.2/11157-11 հանձնարարությամբ «Հայաստանի Հանրապետության կառավարության 2010 թվականի դեկտեմբերի 30-ի թիվ 1758-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության ֆինանսների նախարարության առաջարկությունների և դիտողությունների վերաբերյալ տեղեկացնում եմ, որ ԱԱՀ-ի ավտոմատ վերադարձի ռիսկայնության չափորոշիչները մշակվել և ծրագրավորվել են (USAID)  ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) կողմից, ՀՀ ԿԱ ՊԵԿ համապատասխան մասնագետների մասնակցությամբ: Մշակվել են ԱԱՀ-ի վերադարձի ավտոմատացված համակարգի ներդրման ուղենիշները, ռիսկայնության չափորոշիչները, դրանց ալգորիթմները, դասակարգման աղյուսակներն ու օգտագործողների ինտերֆեյսերը, ինչպես նաև ԱԱՀ-ի ավտոմատ վերադարձի ֆունկցիոնալ նկարագիրը և ծրագրային օբյեկտները:

Նշված ծրագրի իրականացման համար հայտարարվել է մրցույթ, հատկացվել  են ֆինանսական միջոցներ:  Ներկա պահին (USAID)  ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) կողմից մշակված չափորոշիչների կրճատումը կարող է փոխել ինչպես տեխնիկական առաջադրանքի, այնպես էլ ֆունկցիոնալ ծրագրերի էությունն ու բովանդակությունը:

Հարկ է նշել, որ «Հայաստանի Հանրապետության կառավարության 2010 թվականի դեկտեմբերի 30-ի թիվ 1758-Ն որոշման մեջ  փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունից 28.04.2011թ թիվ 3669-11, ՀՀ ֆինանսների նախարարությունից 30.01.2011թ թիվ 3744-11 և ՀՀ արդարադատության նախարարությունից 10.02.2011թ թիվ 884-11 գրություններով  ստացված առարկությունների և առաջարկությունների մի մասը ընդունվել է, իսկ մնացածի վերաբերյալ տրվել են բացատրություններ և հիմնավորումներ:

Հայաստանի Հանրապետության վարչապետի 07.07.2011թ թիվ 02/23.13/11157 հանձնարարականի հետ կապված` Հայաստանի Հանրապետության ֆինանսների նախարարության գրության առաջին կետի վերաբերյալ հայտնում եմ, որ ԱԱՀ-ի գծով ներկայացված վերադարձի պահանջների քանակը դասակարգումը և հերթականությունը ըստ միավորների տրված է ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) կողմից կազմված ԱԱՀ-ի վերադարձի ավտոմատացված համակարգի ներդրման ուղենիշերում: Վերջինիս համաձայն, եթե հարկ վճարողի կողմից առաջին անգամ է ԱԱՀ-ի վերադարձի պահանջ ներկայացվել, ապա անմիջապես մերժվում է ավտոմատ վերադարձը և պահանջը շարունակվում է սպասարկվել հաստատված ընդհանուր ընթացակարգով: Նույն հարկ վճարողի կողմից ներկայացվող յուրաքանչյուր հաջորդ պահանջ համարվում է ավելի պակաս ռիսկային, իսկ արդեն հինգերորդ պահանջից հետո հարկ վճարողի հաջորդող  պահանջները գնահատվում է նվազագույն՝ զրոյական միավորով:

· Երկրորդ կետի վերաբերող չափորոշիչի կիրառումը, կարծում եմ հիմնավորված է: Եթե հարկային մարմնի միջոցով պետական բյուջե հավաքագրվող գումարների պարտավորությունների առկայության դեպքում հարկ վճարողը ԱԱՀ-ի դեբետային մնացորդի հաշվանցման և (կամ) վերադարձման վերաբերյալ դիմումում նշել է միայն վերադարձի պահանջ, ապա այդ հայտը չի կարող ռիսկային չհամարվել, քանի որ այդպիսի պահանջը հակասում է «Հարկերի մասին» ՀՀ օրենքի դրույթներին:

· Չորրորդ կետի վերաբերող չափորոշիչի կիրառումը, կարծում եմ հիմնավորված է: ԱԱՀ-ի վերադարձի պահանջում նշված գումարը ոչ թե պետք է համապատասխանի տվյալ հաշվետու ժամանակաշրջանի համար ձեռքբերված ապրանքների կամ ստացված ծառայությունների գծով հարկային մարմին ներկայացված տեղեկություններում արտացոլված գումարին  (գործող օրենսդրության պայմաններում այդ գումարները գործնականում կարող են չհամընկնել), այլ պահանջված գումարը 1,2 գործակցով չգերազանցի նույն ժամանակաշրջանի համար ձեռք բերված ապրանքների և ստացված ծառայությունների գծով հարկային մարմին ներկայացված տեղեկություններում արտացոլված գումարին: Այս դեպքում, պահանջը պետք է համարվի ռիսկային`  մի շարք պատճառներից ելնելով.  օրինակ՝ վերադարձման է ներկայացվել ԱԱՀ-ի դեբետային մնացորդի գումարներ, որոնց վերաբերյալ հարկային մարմնին տեղեկություններ չեն ներկայացվել:

· Հինգերորդ կետի վերաբերյալ. «Էական շեղումներ»  հասկացության սահմանումը տրված է ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) կողմից մշակված ռիսկայնության չափորոշիչներում և վերջիններիս դասակարգման աղյուսակում: Այսպես՝ «ԱԱՀ-ի վերադարձի ընթացիկ պահանջի գումարի համապատասխանությունը նախորդ 36 ամիսների ԱԱՀ-ի վերադարձի պահանջների միջինի հետ» չափորոշիչների դասակարգման աղյուսակում տրված են գործարկման տեղաշարժերի վերաբերյալ տոկոսները և դասակարգիչները:  Եթե հարկ վճարողը գործունեության մեջ «տեղաշարժեր» չկան և կանոնավոր, փոքր շեղումներով ԱԱՀ-ի հաշվանցման և (կամ) վերադարձի պահանջ է ներկայացվել, ապա հարկ վճարողը դիտարկվում է որպես պակաս ռիսկային և տվյալ վերադարձի պահանջին շնորհվում է ռիսկայնության համեմատաբար ցածր միավոր:

· Վեցերորդ կետի վերաբերյալ.  15-րդ և 17-րդ կետերում նշված չափորոշիչները սահմանվել են ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) մասնագետների կողմից: Դրանք հիմնավորված են,  քանի որ այս չափորոշիչները գնահատում են հաշվապահական և հարկային հաշվառման հավաստիությունը, իսկ շահույթ չունեցող հարկ վճարողները համարվել են ռիսկային, սակայն դրանց տրվել են դասակարգման ցածր միավորներ:

· Իններորդ կետի վերաբերյալ.  նախագծի հավելվածի 1-ին կետի 21-րդ ենթակետով նշված չափորոշիչին տրվել է դասակարգման շատ ցածր միավոր: Հաշվի առնելով, որ նշված չափորոշիչը ներկայացվել է ԱՄՆ ՄԶԳ/ Հայաստան, Հարկային վարչարարության բարեփոխումներին օժանդակող տեխնիկական աջակցություն (ՀՎԲՕՏԱ) կողմից մշակված տեխնիկական առաջադրանքում, ապա չափորոշիչի նախագծից հանելը նպատակահարմար չէ:

Տեղեկացնում եմ, որ ԱԱՀ-ի ավտոմատ վերադարձման ծրագրի գործարկման փուլում արդեն իսկ բացահայտվել և ուղղվել են թույլ տրված որոշ բացթողումներ, այդ  թվում նրանք, որոնք առնչվում են Հայաստանի Հանրապետության ֆինանսների նախարարության գրության նշված` «ծառայությունների ներմուծմանը», 1-ին կետի 16-րդ, 20-րդ ենթակետերին վերաբերվող առաջարկություններին: 
Միաժամանակ հայտնում եմ, որ ՀՀ ֆինանսների նախարարության գրության մեջ նշված առաջարկությունների հիման վրա փոփոխություններ և լրացումներ են կատարվել ՀՀ կառավարության 30.12.2010թ. N1758-Ն որոշման հավելվածի առաջարկվող խմբագրության տեքստում (Հարկ վճարողներին ռիսկային համարելու չափանիշներում` տեղեկանքը կցվում է):

ԺԱՄԱՆԱԿԱՎՈՐ ՊԱՇՏՈՆԱԿԱՏԱՐ





Ա. ԱՖՐԻԿՅԱՆ



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ


ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ


Ն  Ա  Խ  Ա  Գ  Ա  Հ

